
KIRISH (PhD) dissertatsiyasi annotatsiyasi

Dissertatsiya mavzusining dolzarbligi va zarurati. Jahon iqtisodiyoti
integratsiyalashuvi jarayonlarining keskin jadallashuvi o‘z navbatida global
iqtisodiy beqgarorlikning kuchayishi, iqtisodiy faollikning pasayishi holatlarini
keltirib chigarmoqda. Jumladan, “global inflyatsiya bir necha o‘n yilliklardagidan
yuqori bo‘lib, 2021-yildagi 4,7 foizdan 2023-yilda 6,5 foizga ko‘tarilishi prognoz
gilingan. Aksariyat mintagalarda moliyaviy sharoitlarning keskinlashishi,
Ukrainadagi urush va natijada ozig-ovqgat va energetika ingirozlari, inflyatsiyaning
o‘sishi, garzlarning keskinlashishi va boshqa omillar ta’sirida global o‘sish
2021-yildagi 6,0 foizdan 2022-yilda 3,2 foizga va 2023-yilda 2,7 foizga
sekinlashdi™. Ma’lumotlarga ko‘ra “Buyuk Britaniyada 2022-yil yakuniga ko‘ra
77077 ta kichik biznes subyektlari jiddiy moliyaviy tanglikda bo‘lgan™?. Bu kabi
salbiy holatlar igtisodiyotning barcha tarmogqlari, jumladan, qurilish materiallari
sanoati  korxonalarining moliyaviy xavfsizligini ta’minlash  amaliyotini
takomillashtirishning dolzarbligini namoyon etadi.

Jahondagi nufuzli Jahon Banki, Xalgaro Valyuta Fondi, BMT, XVJ kabi
xalgaro tashkilotlar va tadgiqot institutlari tomonidan global keskinlashuv
ogibatlarini yumshatish, qurilish sanoatida innovatsiyalarni joriy etish, sof aktivlar
hajmini oshirish, fond bozoridagi kapitallashuv, korxonalarda risklarni boshgarish
yo‘nalishlarida ilmiy tadqiqotlar olib borilmoqda. Qurilish materiallari sanoatidagi
risklarni baholash va minimallashtirish strategiyalarini ishlab chigish, moliyaviy
xavfsizlikni ta’minlash maqgsadida davlat va xususiy sektor o‘rtasidagi hamkorlik
modellarini tadgiqg etish, moliyaviy auditorlik va ichki nazorat tizimlarini
takomillashtirish, debitorlik va kreditorlik garzlarini samarali boshgarish, moliyaviy
likvidlikni ta’minlash, makroiqtisodiy o‘zgarishlarning qurilish materiallari ishlab
chiqarish sanoatiga ta’sirini prognoz qilish, yashil moliyalashtirish (green finance)

usullarini joriy etish va ekologiyaga doir moliyaviy instrumentlarni qo‘llash, ESG

! https://iwww.imf.org/en/Publications/WEO/Issues/2022/10/11/world-economic-outlook-october-2022
2 https://www.constructionnews.co.uk/financial/growing-number-of-construction-companies-in-critical-financial-
distress-25-01-2023.



(ekologik, ijtimoiy va korporativ boshgaruv) mezonlari bo‘yicha moliyaviy
xavfsizlikni ta’minlash masalalari bu borada amalga oshirilayotgan ilmiy
tadqgiqotlarning ustuvor yo‘nalishlaridan hisoblanadi.

Yangi O‘zbekistonda iqtisodiyotning yetakchi tarmoglaridan biri sifatida
qurilish sanoatini rivojlantirishga alohida e’tibor qaratilmoqda, jumladan, bu borada
“qurilish materiallari ishlab chiqarish hajmini 2 baravarga ko‘paytirish™ vazifasi
belgilab berilgan. Mazkur vazifalarning izchil va samarali bajarilishi qurilish sanoati
korxonalari mamlakatda korxonalar moliyaviy barqarorligini ta’minlashga,
bankrotlik darajasini pasaytirishga, to‘lov qobiliyati, rentabellik darajasini tahlil
qgilish asosida korxonaning moliyaviy xavfsizligini ta’minlashga, pirovardida esa
qurilish sanoati salohiyatini oshirishga imkon beradi. Shunga ko‘ra, mazkur
vazifalarning samarali amalga oshirilishini ilmiy jihatdan tadqiq etuvchi izlanishlar
0°‘z mohiyatiga ko‘ra dolzarb hisoblanadi.

O‘zbekiston Respublikasi Prezidentining 2022-yil 28-yanvardagi PF—60-son
“2022-2026-yillarga mo‘ljallangan Yangi O‘zbekistonning taraqqiyot strategiyasi
to‘g‘risida”, 2019-yil 27-maydagi PF-5729-son “O‘zbekiston Respublikasida
korrupsiyaga qarshi kurashish tizimini yanada takomillashtirish chora-tadbirlari
to‘g‘risida”gi farmonlari, O‘zbekiston Respublikasi Vazirlar Mahkamasining
2018-yil 14-dekabrdagi 1013-son “Davlat ishtirokidagi korxonalarni moliyaviy
sog‘lomlashtirish tizimini tubdan takomillashtirish chora-tadbirlari to‘g‘risida”qi,
2015-yil 28-iyuldagi 207-son “Davlat ulushi bo‘lgan aksiyadorlik jamiyatlari va
boshqa xo‘jalik yurituvchi subyektlar faoliyati samaradorligini baholash
mezonlarini joriy etish to‘g‘risida”gi qarorlari va sohaga oid boshga me’yoriy-
huqugiy hujjatlarda belgilangan vazifalarni amalga oshirishda mazkur dissertatsiya
ishi muayyan darajada xizmat giladi.

Tadgigotning respublika fan va texnologiyalari rivojlanishining ustuvor
yo‘nalishlariga mosligi. Mazkur tadgiqot respublika fan va texnologiyalari

rivojlanishining 1. “Demokratik va huquqiy jamiyatning ma’naviy-axlogiy va

3 Oc‘zbekiston Respublikasi Prezidentining 2022-yil 29-yanvardagi *“2022-2026-yillarga mo‘ljallangan Yangi
O‘zbekistonning taraqqiyot strategiyasi to‘g risida”gi PF-60-son farmoni. https://lex.uz/docs/5841063



madaniy rivojlantirish, innovatsion igtisodiyotni  shakllantirish”  ustuvor
yo‘nalishiga muvofiq bajarilgan.

Muammoning o‘rganilganlik darajasi. Korxonalarda moliyaviy risklarni
baholash hamda korxonalar moliyaviy bargarorligini ta’minlashning ilmiy asoslari
A.Smit, D.Rikardo, A.Marshall, J.Mill, S.M.Amade, S.Axmad, de Goede, Santyago
Moral-Garsiya, V.Zeng va boshga xorijiy olimlarning ilmiy asarlarida keng tadqiq
etilgan®.

MDH mamlakatlari igtisodchi-olimlari L.I.Abalkin, V.K.Senchagov,
I.Lebedev, G.Kroxicheva, E.Arxipov, K.Zensova, Ye.Novikova, A.D.Sheremet,
M.Yu.Kussiy, N.Yakushina va boshgalar tomonidan korxonalar igtisodiy hamda

moliyaviy xavfsizlik muammolari turli darajalarda o‘rganilgan®.

Korxonalarda moliyaviy menejment, riskologiya va korxonalar moliyaviy
xavfsizligini ta’minlashning metodologik jihatlari mahalliy iqtisodchi-olimlar
N.Jumayev, D.Raxmonov, A.Burxanov, X.Abulgosimov, |.T.Abdukarimov,
M.K.Pardayev, T.S.Malikov, N.G‘Karimov, F.Xamidova, D.Ortiqova,
D.l.Istamov, M.M.Muxammedov, E.N.Xodjayev  A.E.Ishmuxammedov,
D.K.Narzullayeva, A.E.Parmonov, A.l.lgamberdiyev, G‘.Dadayev, M.Qodirov,
D.R.Rustamov, B.Tursunov va boshqalarning ilmiy ishlarida ham o‘z aksini

topgan®.

